
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০৫

বাঙ্গালীর প্রতিভা ও সুভাষচন্দ্র




অর্থবল নাই। যদি আমরা সকলেই দরিদ্র হইতাম, তাহা হইলে বিদেশীর নিকটে অর্থভিক্ষা করা আমাদের পক্ষে অশোভন হইত না। কিন্তু যখন আমাদের মধ্যে এমন সমৃদ্ধিশালী ব্যক্তি অনেক রহিয়াছেন, যাঁহারা মনে করিলেই আমাদের অর্থাভাব দূর করিতে পারেন, তখন বিদেশীর দ্বারে ভিক্ষাভাণ্ড লইয়া উপস্থিত হওয়া অত্যন্ত অপমানের বিষয় হইবে। আপনারা ভাবিয়া দেখুন, জীবন ও অর্থ এই উভয়ের মধ্যে কোনটি শ্রেষ্ঠ। জীবনের সহিত তুলনা করিলে অর্থের স্থান কত নিম্নে। যদি কোন বিদেশী গভর্ণমেণ্ট আসিয়া বলে হে ধনিন্ তোমার আজন্ম সঞ্চিত কোটী স্বর্ণমুদ্রা অথবা তোমার জীবন এতদুভয়ের মধ্যে একটি তোমাকে ছাড়িয়া দিতে হইবে, তখন তুমি নিশ্চয়ই কোটী মুদ্রার বিনিময়ে আত্মপ্রাণ রক্ষা করাই শ্রেয় মনে করিবে।



ইটালিতে আজাদ হিন্দ ফৌজ।




 ভারতের স্বাধীনতার জন্য সংগ্রাম করিবার উদ্দেশ্যে দক্ষিণ পূর্ব্ব এশিয়া ও জার্ম্মানিতে যেভাবে আজাদ হিন্দ ফৌজ গঠিত হইয়াছিল, ১৯৪২ সালে ইতালীতেও সেইভাবে আর একটি অজাদ হিন্দ ফৌজ গঠিত হয়। এই সকল সৈন্যের প্রাথমিক শিক্ষার পর স্থির হইয়াছিল যে তাহারা ভারতের সীমান্ত প্রদেশে ব্রিটিশ ও মার্কিন সৈন্যবাহিনীর অগ্রগতি প্রতিরোধ করিতে চেষ্টা করিবে। কিন্তু ইতালির সামরিক বিভাগের কর্ত্তৃপক্ষের সহিত

		 এই পাতা শেষ সম্পাদিত হয়েছে ১৫:২৩টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

